Nafarroako Parlamentuko Mahaiak, 2014ko otsailaren 10ean eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Ikusita 2014ko otsailaren 3ko eskaera, Nafarroako Enpresa Korporazio Publikoa, S.M.P.ko kontseilari delegatuak sinatua, "Hizkuntzen Autoikaskuntzarako Nafarroako Zentroa, S.A. (CNAI)" sozietatearen akzioen % 51 bertako langileei eskualdatzearen gainekoa. Kontuan hartuta Lehendakaritzaren ebazpena, zeinaren bidez arautzen baita Nafarroako Enpresa Korporazio Publikoa sortzeari buruzko Foru Legeko 12.1 artikuluak aipatzen dituen sozietate-eragiketak baimentzeko jarraitu beharreko prozedura (2014ko urtarrilaren 9ko 3. NPAO), honako hau ERABAKI DA:

1. Nafarroako Enpresa Korporazio Publikoa, S.M.P.ko kontseilari delegatuaren eskaera hori Nafarroako Parlamentuko Aldizkari Ofizialean argitara dadin agintzea.

2. Ekimena Foru Araubide Batzordeari helaraztea, eztabaidatu eta bozkatzeko.

3. Erabaki hau Nafarroako Gobernuari eta parlamentu-taldeen eledunei jakinaraztea.

Iruñean, 2014ko otsailaren 11n

Lehendakaria: Alberto Catalán Higueras

Nafarroako Enpresa Korporazio Publikoa, S.M.P.ko kontseilari delegatuaren eskaera 

Lourdes Goicoechea Zubelzuk –adinduna, 15.850.590 W zenbakiko Nortasun Agiria/IFZ duena–, Nafarroako Enpresa Korporazio Publikoa, S.M.P.ren izenean eta haren ordezkari gisa (ondorio horietarako helbidea: Sarasate pasealekua, 38 – 2. eskuina, Iruñea, Nafarroa; IFK: B/71018360), eta kontseilari delegatua den aldetik –hala ageri da jasota Iruñeko notario Rafael Unceta Morales jaunaren aitzinean 2012ko azaroaren 14an, bere protokoloko 1769 zenbakiarekin formalizatutako eskritura publikoan–,

AZALTZEN DU

Ezen, Nafarroako Enpresa Korporazio Publikoa, S.M.P. izeneko sozietatea sortzeari buruzko ekainaren 18ko 8/2009 Foru Legearen 12.1 artikulua betez –artikulu horri abuztuaren 7ko 28/2013 Foru Legeak emandako idazketaren arabera–, Nafarroako Enpresa Korporazio Publikoak Nafarroako Parlamentuari baimena eskatu ziola, Nafarroako Gobernuaren Lehendakaritzaren bidez, "Hizkuntzen Autoikaskuntzarako Nafarroako Zentroa, S.A." sozietatean korporazio horrek zituen akzioen % 51, gutxienez, eskualdatzeko.

Ezen Foru Araubideko Batzordeak, 2014ko urtarrilaren 29an egindako bilkuran, akzioak saltzeko baimenik ez ematea erabaki zuela.

Ezen Nafarroako Enpresa Korporazio Publikoaren borondatea denez adierazitako salmenta-operazio hori egitea, eta gaur egun nahitaezkoa den baimena lortze aldera, kontseilari delegatua naizen aldetik,

ESKATZEN DUDALA

1. Nafarroako Parlamentuak baimena eman dezan Hizkuntzen Autoikaskuntzako Nafarroako Zentroaren akzioen % 51 eskualdatzeko –zeinak Nafarroako Enpresa Korporazio Publikoaren jabetzakoak baitira– beren interesa espresuki adierazi duten konpainia horretako langileei, konpainiaren baloraziotik ateratzen den prezioan, Nafarroako Enpresa Korporazio Publikoa, S.M.P. izeneko sozietatea sortzeari buruzko ekainaren 18ko 8/2009 Foru Legearen 12.1 artikulua aplikatuz, artikulu horri abuztuaren 7ko 28/2013 Foru Legeak emandako idazketaren arabera.

2. Nafarroako Gobernuko Lehendakaritzari igortzea arestiko erabakian aipatutako eskaera, Nafarroako Enpresa Korporazio Publikoa, S.M.P. izeneko sozietatea sortzeari buruzko ekainaren 18ko 8/2009 Foru Legearen 12.1 artikulua aplikatuz, artikulu horri abuztuaren 7ko 28/2013 Foru Legeak emandako idazketaren arabera.

Iruñean, 2014ko otsailaren 3an

Kontseilari delegatua: Lourdes Goicoechea Zubelzu

